
PROCESVERBAL - Tipi i kontratës - Mallra - Mbi kufirin e lartë monetar - Prokurim me 

mjete elektronike  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

 

OBJEKTI I PROKURIMIT: “Furnizim, vendosje Gjenerator ne tunelin Kardhiq- Delvine 

dhe gjenerator per zyrat qendrore te ARRSH-se” 

 

 

KODI PËRKATËS NË FJALORIN E PËRBASHKËT TË PROKURIMIT (CPV): Gjeneratorë  

31120000‐3 

 

VLERA E FONDIT LIMIT: 24,940,117.00 (njëzet e katër milion e nëntëqind e dyzet mijë e 

njëqind e shtatëmbëdhjetë), Lekë pa TVSH.  

Në Euro: 265,886.10 (dyqind e gjashtëdhjetë e pesë mijë e tetëqind e tetëdhjetë e gjashtë presje 

dhjetë) Euro pa TVSH. 

Në bazë të Nenit 21, pika 2 të  Ligjit Nr. 16/2024 Për disa shtesa dhe ndryshime në Ligjin Nr. 162/2020 

“Për Prokurimin Publik”, Nenit 2, pika 2/c dhe Nenit 78, pika 2, të VKM Nr. 285, datë 19.05.2021 

“Për Miratimin e Rregullave të Prokurimit Publik”, të ndryshuar me Vendimin Nr. 545, datë 

4.9.2024 Autoriteti/Enti Kontraktor Autoriteti Rrugor Shqiptar ka hartuar procesverbalin për 

argumentimin dhe miratimin e specifikimeve teknike dhe kritereve për kualifikim për procedurën 

e sipërcituar, me përmbajtjen si më poshtë: 

 

Procedura e prokurimit është e parashikuar në Buxhetin e Shtetit për shpenzimet kapitale për vitet 

2026-2028 (Shkresa e MIE Nr. 2741/3 prot, datë 15.04.2026). Bazuar në Nenin 42, pika 1 e VKM-

së Nr. 285, datë 19.05.2021 (e ndryshuar)“Autoriteti/enti kontraktor e ndan njё kontratё nё lote sa 

herё kjo ёshtё e mundur. Nё çdo rast, duhet të pёrcaktohet qartё madhësia dhe objekti i këtyre 

loteve”. Në rastin konkret, teknikisht është e pamundur të ndahet në lote. Ndarja në lote e objektit 

do të komplikonte rakordimin e furnizimit dhe proceseve të punës, e për pasojë do sillte risqe të 

mëdha për përfundimin  e blerjes se mallrave në kohë dhe në cilësi. 

 

Në zbatim të pikës 2 Neni 12 i VKM-së Nr. 285, datë 19.05.2021 “Për Miratimin e Rregullave të 

Prokurimit Publik” (e ndryshuar), Autoriteti Kontraktor ka konvertuar vlerën limit të kontratës në 

Euro, sipas kursit zyrtar të këmbimit të Bankës së Shqipërisë data 09.07.2026 ora 12:09:43 ku 1 

Euro= 93.80 Lekë 

 



 

 

KRITERET E VEÇANTA TË KUALIFIKIMIT 

1.  Ofertuesi duhet të paraqesë: 

 

a. Formularin Përmbledhës të Vetëdeklarimit, sipas Shtojcës 9, 

b. Sigurimin e Ofertës, sipas Shtojcës 4;  

 

 

2.    Ofertuesi duhet të paraqesë: 

 

2.1 Përshtatshmëria për të kryer veprimtarinë profesionale: sipas Shtojcës 9 

Argumentimi: Kërkesa e mësipërme bazohet në Nenin 77, pika 1/a dhe 2, të LPP, Nenin 39, pika 

6/b,  të VKM nr. 285, datë 19.05.2021 “Për Miratimin e Rregullave të Prokurimit Publik” 

 

2.2. Kapaciteti ekonomik dhe financiar:   

 

2.2.1 Operatorët ekonomikë duhet të paraqesin vërtetim nga administrata tatimore, për xhiron 

vjetore për vitet financiare 2023, 2024, 2025 ku vlera e xhiros për të paktën një nga vitet e 

periudhës së kërkuar duhet të jetë jo më e vogël se vlera e fondit limit. 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe bazuar në Nenin 77, pika 3 e LPP, si dhe në Nenin 43, të VKM nr. 285, datë 

19.05.2021 “Për Miratimin e Rregullave të Prokurimit Publik”.  

Përcaktimi i vlerës së kërkuar argumentohet si më poshtë:   Lloji i procedurës është “E Hapur - 

mallra - Mbi kufirin e lartë monetar - prokurim me mjete elektronike”, përcaktimi i vlerës së 

kërkuar është bërë në mbështetje të Nenit 43, pika 2, gërma ”a” të VKM nr. 285, datë 19.05.2021 

“Për Miratimin e Rregullave të Prokurimit Publik”, ku përcaktohet se: ”Vlera e xhiros minimale 

vjetore që u kërkohet operatorëve ekonomikë nuk mund të tejkalojë: a) dyfishin e vlerës së 

parashikuar të kontratës, në procedurat e prokurimit mbi kufirin e lartë monetar”.  

Gjithashtu, është përcaktuar jo më e vogël se vlera e kontratës për të rritur numrin e konkurrentëve 

në procedurë. 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

Nenin 43, pika 1 të VKM nr. 285, datë 19.05.2021 “Për Miratimin e Rregullave të Prokurimit 

Publik” ku përcaktohet se: ”Autoriteti/enti kontraktor, për të provuar kapacitetet financiare dhe 

ekonomike, kërkon kopje të deklaratave të xhiros vjetore të realizuar nga operatori ekonomik dhe, 



sipas rastit të xhiros që mbulon kontrata, për një periudhë maksimumi deri në 3 (tre) vitet e fundit 

financiare”.  

 

 

 

2.3    Kapaciteti teknik: 
 

Operatori Ekonomik duhet të përmbushë kërkesat e mëposhtme minimale përsa i përket aftësisë 

teknike e profesionale.  

2.3.1 Operatori ekonomik duhet të paraqesë dëshmi për përvojën e mëparshme të ngjashme  

Punë të ngjashme për një objekt të vetëm në një vlerë jo më të vogël se 40% e vlerës së 

përllogaritur të kontratës që prokurohet dhe që është realizuar gjatë pesё viteve të fundit, nga data 

e shpalljes së njoftimit të kontratës,  ose 

a) për përvojën e mëparshme të realizuar me sektorin publik, operatori ekonomik duhet të 

paraqesë: 

- fatura tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore ku shënohen datat, shumat dhe shërbimet e realizuara.  

b) për përvojën e mëparshme të realizuar me sektorin privat, operatori ekonomik duhet të paraqesë: 

- fatura tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore, ku shënohen datat, shumat dhe shërbimet e realizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 41, pika 3 të VKM nr. 285, datë 19.05.2021“Për 

miratimin e Rregullave të Prokurimit Publik”, të ndryshuar. Me anë të këtij kriteri kërkohet që 

operatorët ekonomikë të dëshmojnë që kanë përvojën e nevojshme për të zbatuar kontratën me 

sukses, prandaj është kërkuar që kontratat e mëparshme të ngjashme të jenë ne vlerën jo më pak 

se 40 % të vlerës së fondit limit, që është brenda vlerës kufi të përcaktuar në nenin e sipërcituar. 

 

Përvoja e mëparshme është një element shumë i domosdosshëm që garanton autoritetin kontraktor 

se operatorët ekonomikë mbi bazën e vlerës së kontratave të ngjashme zotërojnë kapacitete për të 

zbatuar kontratën me sukses sipas një standarti të përshtatshëm cilësie. Në mbështetje të nenit 88 

pika 1 e VKM 285/2021, parashikon se “Oferta mund të paraqitet nga një bashkim operatorësh 

ekonomikë, sipas pёrcaktimit tё pikave 2 dhe 3, tё nenit 14, tё LPP-sё, ku 

 



njëri prej të cilëve i përfaqëson të tjerët gjatë procedurës dhe, në rast përzgjedhjeje, edhe gjatë 

zbatimit të kontratës. Në ofertë duhet të përcaktohet pjesa e shërbimit, punës ose furnizimit, që do 

të kryejë secili nga anëtarët e këtij bashkimi nёpёrmjet njё kontrate bashkëpunimi tё hartuar 

ndёrmjet palёve. 

2.3.2  Kategoritë e kërkuara janë kërkuar bazuar në zërat dhe vlerat e punimeve dhe  instalimeve, 

si më poshtë:   

Nr. Licensa Kategoria e kryerjes së punimeve  

1 NS-14-B Impiante të brendshme elektrike, telefonike, radiotelefoni TV 

 

Shoqëritë e huaja  duhet të bëjnë ekuivalentimin e licencave profesionale që disponojnë të lëshuara 

nga vendi i origjinës, pranë Ministrisë së Infrastrukturës dhe Energjisë, Republika e Shqipërisë. 

(Rregullorja për kriteret dhe procedurat e dhënies së licencave profesionale të zbatimit, 

klasifikimit dhe disiplinimit të subjekteve juridike që ushtrojnë veprimtari ndërtimi, e miratuar me 

VKM-në Nr. 42, datë 16.01.2008). Mosparaqitja në këtë formë është kusht skualifikues. 

Argumentimi: Kërkesa e mësipërme është përcaktuar bazuar në nenin 77, të ligjit nr. 162, datë 

23.12.2020 “Për prokurimin publik”,  nenin 39, pika 6/a, të VKM nr.285, datë 19.05.2021 “Për 

miratimin e Rregullave të Prokurimit Publik”, si dhe bazuar në Vendimin Nr. 943, datë 28.12.2016 

të Këshillit të Ministrave “Për disa ndryshime dhe shtesa në VKM nr. 759, datë 12.11.2014, "Për 

licencimin profesional të individëve dhe personave juridikë që do të ushtrojnë veprimtari në fushën 

e studimit e të projektimit në ndërtim dhe mbikëqyrjes e kolaudimit të punimeve të zbatimit në 

ndërtim”, subjektet fizike / juridikë të huaj duhet të aplikojnë për ekuivalentimin e licencës së huaj 

në Republikën e Shqipërisë. 

 

1. 2.3.3 Operatori ekonomik ofertues duhet te kete te punesuar minimalisht 1 (një) inxhinier 

elektrik. 

   Lidhur me kete pike, operatori ekonomik ofertues duhet te disponoje: 

i. Listpagesat E-Sig te punonjesit te sipercituar. 

ii. Diplomen.  

iii. Kontraten e punes te vlefshme 

 

Argumentimi: AK argumenton se kërkesa për stafin inxhinierik është vendosur sipas përcaktimeve 

të Ligjit Nr. 162, datë 23.12.2020 “Për Prokurimin Publik” i ndryshuar, Neni 77, pika 4, si dhe në 

VKM Nr. 285 datë 19.05.2021 “Për miratimin e rregullave të prokurimit publik”, i ndryshuar Kreu 

V, Seksioni III, Neni 39, pika 6, germa “c”. 

Operatorët ekonomikë duhet të vërtetojnë se zotërojnë kualifikimet e nevojshme teknike, 

profesionale, kapacitetet organizative, reputacionin dhe besueshmërinë, përvojën e duhur, si dhe 

personelin e nevojshëm, për të zbatuar kontratën. 



Kërkesa specifike për Inxhinierin Elektrik e kërkuar është përcaktuar në kuadër të analizës teknike 

që i është bërë Preventivit të Furnizimeve dhe instalimeve  (nga ku përcaktohet qartazi dhe profili 

inxhinierik)  si dhe në bashkrendim me kategoritë e kërkuara. 

 

 

 

2.3.4 Operatori ekonomik ofertues duhet te kete minimumi 2 (dy) punonjes, te pajisur me kartela 

personale te sigurimit teknik, nga te cilet 1 (nje) te jete punonjes me kategorine e sigurimit teknik 

IV-V, te leshuar nga shoqeri te akredituara ne baze te  Ligjit Nr. 8734, date 01.02.2001 “Per 

garantimin e sigurise se punes te pajisjeve dhe te instalimeve elektrike”, i ndryshuar.  

Lidhur me kete pike, operatori ekonomik ofertues duhet te disponoje: 

i. Listpagesat E-Sig te punonjesve te sipercituar, si dhe 

ii. Kartelat perkatese te vlefshme te sigurimit teknik. 

Punonjesit e mesiperm duhet te jene te siguruar dhe te figurojne ne listepagesat perkatese E-Sig 

per muajin e fundit nga data e shpalljes se njoftimit te kontratës. 

Lidhur me kete pike operatori ekonomik ofertues duhet te disponoje per punonjesit e sipercituar: 

kontratat individuale te punes, shoqeruar me diplomat/certifikimet perkatese, licencen e shoqerise 

si dhe listepagesat per periudhen e kerkuar. 

 

*** Operatori ekonomik pjesëmarrës duhet të specifikojë stafin e propozuar duke përshkruar qartë 

në Formularin Përmbledhës të Vetëdeklarimit, sipas Shtojcës nr.9, pikën e kriterit dhe pozicionin 

që do përmbushi ky staf. 

***Kriteri konsiderohet i përmbushur me vetëdeklarimin sipas Formularit Përmbledhës të 

Vetëdeklarimit, sipas Shtojcës nr. 9. “Përpara publikimit të njoftimit të fituesit dhe nisjes së afateve 

të ankimit, autoriteti/enti kontraktor i kërkon ofertuesit të kualifikuar i pari dorëzimin e 

dokumenteve provuese”.  

Lidhur me kete pike operatori ekonomik ofertues duhet te disponoje per punonjesit e sipercituar: 

kontratat individuale te punes, shoqeruar me diplomat/certifikimet perkatese, licencen e shoqerise 

si dhe listepagesat per periudhen e kerkuar. 

 

 

Argumentimi: Kjo kërkesë mbështetet në Ligjin Nr. 162, datë 23.12.2020 “Për Prokurimin 

Publik”, Neni 77, pika 4, si dhe në VKM Nr. 285 datë 19.05.2021 “Për miratimin e rregullave të 

prokurimit publik”I ndryshuar, Kreu V, Seksioni III, Neni 39, pika 6, gërma “ç”.Qëllimi i 

vendosjes së këtij kushti është i implementuar sipas dispozitave ligjore dhe shërben si një garanci 

që kontrata objekt prokurimi do të realizohet me sukses sipas Specifikimeve Teknike (të cilat do 

publikohen së bashku me Dokumentat e Tenderit) si dhe punimet do të kryhen brenda afatit kohor 

të parashikuar në Njoftimin e Kontratës. Sqarojmë se, të gjithë specialistët e kërkuar janë në 

përputhje të plotë me preventivin dhe natyren e furnizimeve dhe instalimeve duke marrë në 



konsideratë volumet qe do te realizohen, si dhe kohëzgjatjen e tyre. Autoriteti Kontraktor 

domosdoshmërisht duhet të garantohet që këto punime do të kryhen nga persona të kualifikuar 

dhe me eksperiencë të mjaftueshme, për zbatimin e këtyre punimeve sipas standarteve te 

percaktuar ne specifikimet teknike. Zbatimi i punimeve që përfshin projekti duhet të kryhet nga 

fuqi punëtore e kualifikuar për secilën tipologji punimesh. Për të vërtetuar kualifikimin e stafit 

teknik është kërkuar që të jenë të pajisur me dokument që të vërtetojë kualifikimin profesional 

(dëshmi kualifikimi profesional/ certifikatë/diplomë), lëshuar nga organe kompetente . 

 

 

2.3.5 Operatori ekonomik duhet të paraqesë autorizim nga prodhuesi/distributori i autorizuar për 

gjeneratoret objekt prokurimi. Në rast se paraqitet autorizimi nga distributori i autorizuar, 

duhet të vërtetohet lidhja ndërmjet distributorit të autorizuar dhe prodhuesit.  Gjithashtu te 

paraqitet autorizimi i prodhuesit te motorit dhe alternatorit me fabriken prodhuese te 

gjeneratoreve objekt prokurimi. Autorizimet duhet të përmbajë të dhëna të plota të prodhuesit 

si: telefon, fax, e-mail, website kjo e nevojshme për Autoritetin Kontraktor në rast verifikimi 

nga ana e tij. 

 

 

2.3.5.1 Operatori ekonomik ofertues per te verifikuar permbushjen e specifikimeve teknike te 

kerkuara, duhet te paraqese kataloget/skedat teknike te produkteve te detajuar me te gjitha 

parametrat teknike.  

 

 

2.3.5.2 Operatori ekonomik ofertues duhet te paraqese certifikaten CE te prodhuesit te leshuar nga 

subjekte certifikuese te akredituara per gjeneratorin ku te vertetohet se produkti eshte ne perputhje 

me direktiven europiane: 2006/42/EC si dhe normativat europiane: EN ISO 8528-13, EN ISO 

12100 dhe EN 90204 

 

 

2.3.5.3 Operatori ekonomik ofertues duhet te paraqese deshmi te test raporteve zyrtare te kryera, 

leshuar nga institucione te autorizuara ose nga prodhuesi per mallin objekt prokurimi. 

Operatori ekonomik duhet te deklaroje se mallrat objekt prokurimi do te jene te reja dhe te pa perdorura. 

 

 

 

2.3.5.4 Operatori ekonomik duhet te dorezoje deklaraten e garancise per mallrat objekt prokurimi 

minimalisht 12 muaj nga momenti i marrjes ne dorezim te tyre. 

*** Kriteri konsiderohet i përmbushur me plotësimin e formularit përmbledhës të vetëdeklarimit, 

sipas shtojcës nr. 9. “Përpara publikimit të njoftimit të fituesit dhe nisjes së afateve të ankimit, 



autoriteti/enti kontraktor i kërkon ofertuesit të kualifikuar, i pari dorëzimin e dokumenteve 

provuese”.  

Argumentimi : Kërkesa e mësipërme është përcaktuar bazuar në nenin 77, të ligjit nr. 162, datë 

23.12.2020 “Për prokurimin publik”, i ndryshuar, nenin 39, pika 8, si dhe ,në bazë të nenit 45, pika 1 

të VKM–së Nr. 285 datë 19.05.2021 “Për miratimin e Rregullave të Prokurimit Publik”, i ndryshuar. 

Në preventivin që janë furnizim vendosje gjeneratore dhe nisur nga pesha specifike si në sasi dhe në 

vlerë që këto zëra zënë në preventive.  AK e ka parë të domosdoshme kërkimin e autorizimit të 

prodhuesit për të garantuar cilësine e pajisjeve për nga vetë rendesia që ka ky objekt. Kerkesa e ketij 

dokumenti qe ne kete faze krijon nje lehtesi per Autoritetin Kontraktor pasi ne kete menyre siguron 

cilesine, specifikimet teknike te ketyre pajisjeve e cila eshte lehtesisht e kontrollueshe gjate fazes se 

zbatimit ne reference me dokumentat e paraqitura qe gjate kualifikimit. Nepermjet dorezimit te ketij 

dokumentacioni qe ne fazen e vleresimit asnje OE ekonomik nuk i shmanget dot detyrimit qe gjate 

zbatimit te furnizoje te njejtin mall te certifikuar nga KVO. 

Kjo kërkese është kërkuar që t‘i sigurojë Autoritetit Kontraktor që operatori ekonomik ka kapacitetin e 

nevojshem teknik dhe ploteson specifikimet e kerkuara nga projektuesit për zbatimin në kohë dhe cilësi 

të kontratës për këtë objekt. Për të krijuar bindjen e autoritetit kontraktor për aftësitë teknikë, aftësitë 

organizative, reputacionin dhe besueshmërinë, përvojën e duhur të operatorëve ekonomik fitues 

potencialë dhe realizimin me sukses të kontratave, njësia e prokurimit vlerëson se operatorët ekonomikë 

duhet të paraqesin autorizim nga prodhuesi/distributori, me të cilin prodhuesi/ distributor autorizon 

kompaninë pjesëmarrëse në tender të ofertojë pajisjet dhe mallrat e nevojshme në këtë procedurë 

prokurimi. Duke qenë se materialet e kerkuara  prodhohen në mënyrë industriale, certifikimi nga 

prodhuesi mbi parametrat e tyre është i domosdoshëm.  

Duke marrë shkas nga tipologjia e objektit të prokurimit dhe nga punimet/sherbimet që parashikohen të 

realizohen në preventive si dhe per shkak te interesit te larte qe ka objekti duhet të garantohet që mallrat 

kryesore të jenë sipas standarteve më të mira europiane, eshte gjykuar të domosdoshme të garantohet 

që  mallrat kryesore të jenë sipas standarteve më të mira europiane, që OE ka aftësi të mjaftueshme për 

të realizuar me sukses dhe cilësi kontratën, duke furnizuar brenda kohës së përcaktuar vetëm pajisje 

origjinale me garanci, si dhe i shërben Autoritetit Kontraktor  për të bërë krahasueshmërinë e 

materialeve të ofruara nga operatori me ato të kërkuara në dokumentat e tenderit. Për të siguruar këtë 

gjë, por njëkohesisht dhe për të detyruar ofertuesit e mundshëm në zbatimin e këtyre standarteve ka 

parashikuar kërkesen e mësipërme, vetëm për disa nga mallrat kryesorë me që do të përdoren në këtë 

objekt dhe konkretisht OE duhet të japin dhe paraqesin ne menyre te detajuar karakteristikat teknike të 

mallrave të përfshirë në dokumentat e tenderit, karakteristika këto që duhet të përputhen me specifikimet 

teknike të kërkuara nga projektuesi. Me anë të venies ne dispozicion ne fazen e ofertimit dokumentat si 

autorizim-marreveshje angazhimi, kataloge,certifikate CE dhe test raporte ofertuesi garanton 

Autoritetin Kontraktor se mallrat që do të furnizojë do të jenë prodhim sipas kerkesave te projektit. 

Plotesimi i kerkeses me siper garanton Autoritetin Kontraktor për cilësinë dhe standartet e larta 

ndërkombëtare dhe të përditësuara sipas teknologjisë së re dhe bashkëkohore. 

  

 

 

2.4 Kërkesa të tjera të veçanta për kualifikim 



 

2.4.1  Operatori/ët ekonomik/ë duhet të paraqesin certifikatat e cilësisë së punimeve, të vlefshme 

(ose ekuivalente) për objektin që prokurohet, si më poshtë: 

SSH EN ISO 9001:2015          Sistemet e Menaxhimit të Cilësisë  

SSH EN ISO 14001:2015 Sistemet e Menaxhimit Mjedisor  

SSH EN ISO 45001:2023 Menaxhimi i Shëndetit dhe Sigurisë në Punë  

            SSH EN ISO 50001:2018       Sistemet e menaxhimit te energjisë 

 

Të gjitha certifikatat e mësipërme duhet të jenë të lëshuara nga një organ i vlerësimit të 

konformitetit, i akredituar nga organizmi kombëtar i akreditimit ose organizma ndërkombëtarë 

akreditues, të njohur nga Republika e Shqipërisë. Në rastet e Bashkimit të Operatorëve Ekonomikë 

çdo anëtar i grupit duhet të paraqesë certifikatën e mësipërme sipas zërave të punimeve që do të 

realizojë. 

 

2.4.2 Operatori ekonomik ofertues duhet të paraqesë deklaratën ku të shprehet se është dakord 

me mënyrën e financimit të objektit dhe se punimet për realizimin e këtij objekti do të përfundojnë 

brenda afatit të përcaktuar nga autoriteti kontraktor (në rast të shpalljes fitues).  

Paraqitja e kësaj deklarate është kërkuar, pasi burimi i financimit për këtë procedurë është Buxheti 

i Shtetit, e përcaktuar edhe te pika 2.10 e DST-ve. Financimi është parashikuar në buxhetin 2026-

2028, por vlera e parashikuar e kontratës kalon 3 (tre) vjeçarin, edhe pse afati i realizimit është 

sipas grafikut të punimeve. 

 

 

Autoriteti Kontraktor ka të drejtë të kryejë verifikimet e nevojshme mbi vërtetësinë e informacionit 

të deklaruar nga operatori ekonomik si më sipër, ose t´i kёrkojё operatorit sqarime dhe dokumente 

mbështetëse për këto sqarime, në përputhje me nenin 26, pika 7, të VKM Nr. 285, datë 19.05.2021 

“Për Miratimin e Rregullave te Prokurimit Publik”. 

Të gjitha dokumentet duhet të jenë origjinale ose kopje të noterizuara.  

Rastet e mosparaqitjes së një dokumenti, ose dokumente me të dhëna të rreme ose të pasakta, 

konsiderohen kushte për skualifikim. 

Të gjitha dokumentet duhet të jenë origjinale ose kopje të noterizuara.  

Rastet e mosparaqitjes së një dokumenti, ose dokumente me të dhëna të rreme ose të pasakta, 

konsiderohen kushte për skualifikim. 



 

 


